Fundur 29. nóvember 2007
Mættir: Álfheiður Svana Kristjánsdóttir, Þórunn Guðlaugsdóttir, Eyrún Björg Þorfinnsdóttir og Jón Baldvin Hannesson. Eyrún Björg Þorfinnsdóttir er nýr foreldrafulltrúi og kemur inn í staðinn fyrir Gísla Sverrisson. Eyrún Björg er í stjórn foreldrafélags Giljaskóla.

1. Vettvangsferðir nemenda. 33. gr. Grunnskólalaga nr. 66/1995 sem breytt var með lögum nr.98/2006 kveðjur á um að óheimilt sé að taka gjald af nemendum vegna ferðalaga sem flokkast undir vettvangsnám, eða eru að öðru leyti hluti af skyldunámi nemenda. Bera á undir stjórn foreldrafélags Giljaskóla þá hugmynd að færa pening sem bekkjarfulltrúar fá afhent á haustin yfir í hendur kennara til að nýta í vettvangsferðir. Af hálfu skólans er það metið svo að ekki sé svigrúm til að greiða fyrir hinar ýmsu vettvangsferðir sem hefð hefur verið fyrir t.d. kakóferð á aðventunni eða aðra sambærilega viðburði sem nemendur fara í með kennara sínum. 

2. Ný teikning var lögð fyrir af íþróttamiðstöð Giljaskóla. Inni á þeirri teikningu er ekki gert ráð fyrir viðbótargeymslu við ganginn á milli skóla og íþróttamiðstöðvar eins og óskað var eftir af hálfu skólastjórnenda. 

3. Námsferðin til USA 5-9 nóv. Ferðin til að nema meira í uppbyggingarstefnu skólans tókst mjög vel og almennt er mikil ánægja meðal kennara og annarra starfsmanna skólans sem fóru í ferðina. 

4. Fræðsla fyrir foreldra. Rætt var um þörf fyrir og mögulegri útfærslu á námskeiði á stefnu skólans til handa foreldrum, sem gagnast getur heima fyrir. 

5. Nemendaráð. Búið er að kjósa í nemendaráð og verða fulltrúar nemenda boðaðir á fund síðar í vetur með foreldraráði og foreldrafélaginu ásamt skólastjórnendum. 

6. Mötuneytismál rædd. Nýtingartölur fyrir mötuneytið eru töluvert hærri en frá síðasta ári. Í október reyndist vera 91% nýting hjá 1-4 bekk, 93% nýting hjá 5-7 bekk og 68% nýting í elsta aldurshópnum. Ekki voru lagðar fram tölur fyrir starfsmenn. 

7. Enn betra mötuneyti. Hugmynd borin upp um að stofna til rýnihóps fyrir mötuneytið í skólanum og rætt um ávinning af meira samstarfi matráða skóla á svæðinu m.a. í miðlun góðra réttra og matseðla. Þessar hugmyndir munu fara áfram inn á borð viðeigandi aðila. 

8. Í lokin, nýr fundur settur 9. janúar 2008. 

